
1 Inngangur 

Um miðja síðustu öld voru byggðar tvær virkjanir á Kirkjubóli í Korpudal af forföður okkar Stefáni Rósinkrans 

Pálssyni.  Sú fyrsta var byggð 1944, hún var með 12V DC mótor og var veit lækjunum frá Bæjarfjalli heim að 

bænum.  Þessi virkjun framleiddi rafmagn fyrir fyrstu rafmagns ljósin í innfirði Önundarfjarðar og hentu menn 

gaman að því ljósin frá Kirkjubóli væru svo sterk að menn gætu lesið dagblöðin um miðja nótt á nærliggjandi 

bæjum.   Árin 1953-54 var svo byggð stærri virkjun (10kW) og fyrir hana var mikið vatn sótt innan úr dalnum að 

lóni fyrir ofan Kirkjuból og stöðvarhús staðsett fyrir neðan bæinn.  Þessi virkjun framleiddi orku fyrir ljós, hita, 

súgþurrkun og frystigeymslu í kjallara hússins.  Bændur á aðliggjandi bæjum höfðu svo afnot að frystigeymslunni 

til varðveislu matvæla. 

Bæjarvirkjun yrði því sú þriðja sem byggð er á Kirkjubóli í Korpudal og til stendur að setja upp lítið safn samhliða 

henni um virkjanasögu staðarinn enda eru til ýmsir munir frá fyrri virkjunum, s.s. vatnsloka, túrbínuhjól frá 1944, 

kælipípur úr frystigeymslu, kostnaðarútreikningar og skuldabréf frá 1953. 

 

Áform um smávirkjun í Korpudal er í samræmi við gildandi aðalskipulag Ísafjarðarbæjar, en í kafla 8.7 kemur fram: 

Áhersla er lögð á endurnýjanlega orkugjafa. Gert er ráð fyrir því að landeigendur geti virkjað bæjarlækinn, með 
smávirkjun, á þeim svæðum sem gert er ráð fyrir einhverri byggð. Að fengnu framkvæmdarleyfi eru virkjanir, sem 
eru allt að 30 kW með minniháttar uppistöðulóni, eða rennslisvirkjanir, sem eru allt að 200 kW án uppistöðulóns,  
því heimilar án þess að breyta þurfi aðalskipulagi. 

2 Lækjarvirkjun   

Vatnið í virkjunina kemur úr lindar læk, úr Bæjarfjalli fyrir ofan Kirkjuból í Korpudal.  Vatnið úr 
læknum er stöðugt yfir árið að frátöldum toppum við leysingar. 

Vatnið mun verða leitt í inntakslón sem mun veita vatninu niður að stöðvarhúsi með fallpípu. 

 

Helstu tölurnar fyrir virkjunina eru eftirfarandi: 

  Hæð frá lóni að stöðvarhúsin = 140m  

  Flæði = 8 – 20 L/s 

  Lengd pípu = 600m 

  Ytra Þvermál pípu = 225mm 

  Þrístingur í pípu = 14 bör 

  Áætlað afl [kW] = 10 – 30 kW 

3 Inntaksmannvirki 

 

Mynd 1:  Vatns inntak, staðsetning undir fossi. 

Á mynd 1 má sjá áætlaða staðsetningu á vatns inntaki.  Staðsetningin er valin undir litlum fossi í gilinu þar sem 
auðvelt er að grípa vatnið í litla vatnsþró undir fossinum.   Enn fremur mun þessi staðsetning vernda inntaks 
mannvirki fyrir mögulegum ofan flóðum eða grjót hruni úr fjallinu.   

 

Mynd 2: Uppkast að inntaks lóni 

Mynd 2 sínir vatnsinntakið.  Vatnið verður gripið fyrir neðan fossinn í litlu safnlóni.  Í yfirfallinu á lóninu verður sía 
sem hleypir vatninu í stokk og þaðan verður það leitt í þró með tveimur hólfum til að losa loft úr vatninu.  Úr seinna 
hólfinu verðu vatninu síðan veitt í fall pípu sem leiðir  vatnið niður að stöðvarhúsi.  Í vatnsþrónni verður hæðarmælir, 
tengdur við stjórnbúnað sem mælir hversu mikið vatn virkjunin má hleypa niður.  Þróin verður að mestu grafinn 
undir skriðu til hliðar við fossinn og felur þannig framkvæmdina inn í landslagið. 

4 Fallpípa, áhrif á umhverfið og lífríki 

 

Mynd 3.   Yfirlitsmynd af farvegi rörs. 

 

Á mynd 3 má sjá legu rörsins niður að stöðvarhúsi.  Rörið verður niðurgrafið alla leið að vatnsinntaki til að lágmarka 
áhrif á umhverfið. 

Neðri hluti rörsins verður lagður efir gömlum skurði í Húsatúni.  Skurðurinn verður sléttaður við þetta tilefni sem 
samræmist stefnu eiganda jarðarinnar um endurheimt votlendis, en haustið 2020 var öllum skurðum á jörðinni sem 
ekki eru partur af nýttum túnum lokað í samvinnu við Votlendissjóð. 

Fyrir ofan túnið er gamall handgrafinn skurður sem var partur af fyrstu virkjuninn á Kirkjubóli.  Rörið verður grafið 
undir skurðinn og hann látinn halda sér, enda partur af virkjanasögu staðarins. 

Ofan við gamla skurðinn tekur við stutt mýrlendi og svo grjótskriða upp að vatnsintaki. 

 

Ekki er talin þörf á mati á umhverfisáhrifum þar sem stöðvarhús er byggt innan við 100m frá núverandi fjárhúsum 
og fallpípa lögð að stórum hluta eftir gömlum túnskurði og lokun hans mun hafa jákvæð áhrif á umhverfið. 

 

Áætlað er að á innan við 5-10 árum muni gróðurþekjan jafna sig að fullu á mögulegu jarðraski. 

Mynd 4  Hæðar þverskurður á fallpípu 

Á mynd 4 má sjá hæðar þverskurð á landslaginu.  Þrýsti pípan er úr Polyethelyn (PE-100) plasti.  Heildar lengd 
pípu eru um 600 metrar.    

Efri 400 metrarnir (0-80m fall frá inntaki) verða úr SDR17 með þrýsti þol uppá 10 bör. (áætlaður þrýstingur í pípu 
0-8 bör). 

Neðri 200 metrarnir (80-140m fall frá inntaki) verða úr SDR11 með þrýsti þol uppá 16 bör.  (áætlaður þrýstingur í 
pípu 8-14 bör). 

5 Stöðvarhús 

Stöðvarhúsið samanstendur af grun úr járnabendinni steinsteypu,  yfirbyggingu úr timburgrind með krossvið til 
stífinga, bárujárnsklæddu þaki og klætt að utan.   Notast er við náttúrulegan lit á þaki og klæðninu til að fella húsið 
sem best inn í umhverfið. 

Stærð stöðvarhússins fellur undir grein 2.3.5.j Byggingarreglugerðar um minniháttar framkvæmdir undanþegnar 
byggingaleyfi, Smáhýsi veitna [4] og er því undanþegin byggingaleyfi. 

 

 

Mynd 5  Stöðvarhús - steyptur grunnur. 

 

Mynd 5 sýnir steyptan grunn stöðvarhússins.   Allir útveggir og grunnplata eru járnbundnir með tvöfaldri járnagrind. 

Innri hólf í sökkli eru fyllt með möl og jarðvegur jafnaður að utan. 

Sérstök steypustyrking er gerð við inntaksrör þar sem járnabundið er utan um rörið og niður í sökkulvegg sem 
liggur þvert eftir miðjum grunninum í húsinu. 

 

Vatn frá túrbínu fellur niður um hólf í gólfinu og er leitt út og frá húsinu með tveimur 225mm rörum. 

 

Grunnstærð að ytra máli er 3,4m x 2,9m eða 9,86 m2.  Heildar rúmmál steypu er um 7 m3.  

 

Í stöðvarhúsinu er ekki gert ráð fyrir öðrum búnaði en túrbínu og stýribúnaði.  Ekki er gert ráð fyrir neinni aðstöðu 
fyrir fráveitu skólps, neysluvatns eða salernisaðstöðu. 

Mynd 6  Stöðvarhús – Timburgrind 

Timburgrind er úr 150x60mm timburgrind með krossvið til stífinga, einangrað að innan með 100mm steinull. 

Þak er hefðbundið sperruþak, einangrað með 100mm steinull og klætt með bárujárni. 

Útveggir verða klæddir að utan með bárujárni eða viðarleitri flísa klæðningu til að falla betur inn í landsslagið. 

6 Rafstöð og stýri-búnaður 

 

Mynd 7  Pelton túrbína 

Túrbínan er Asyncronus Pelton túrbína, sjá Mynd 7.   

Vatn kemur inn á túrbínuna um 90°beygju með tölvustýrðri stýringu á vatnsmagni sem mælt eftir hæðarmæli í 
vatnsinntaki uppi í fjalli.   Vatnið fellur svo niður í hólf í gólfi og verður leitt út með tveimur 225mm rörum. 

Bunubrjótur mun sjá um að rjúfa vatnsbunu að túrbínuhjóli ef rafmagn fer af kerfinu, við bilun eða ef tíðni/spennu 
frávik verða utan marka skv. reglugerð um gæði raforku [2]. 

Rafstöðinni verður stjórnað með Siemens iðntölvu sem hægt er að fylgjast með yfir netið af eigendum, eða 
framleiðanda búnaðarins. Sjá Mynd 8. 

 

 

Mynd 8.  Iðntölva og Janitza afl mælir 

7 Tenging við dreifikerfi Orkubús Vestfjarða 

 

Mynd 9  Rafmagns og ljósleiðari 

Á mynd 9 má sjá hvernig rafmagns kapall verður lagður frá stöðvarhúsi að aðaltöflu í hlöðunni. 

Skip verður um mælir í töflu í samvinnu við Orkubú Vestfjarða og settur upp tvístefnu mælir sem getur mælt hversu 
mikið er sett inná eða tekið af dreifikerfi OV. 

 

Hönnunargögn varðandi rafstöð og stýringar voru send til Orkubús Vestfjarða í September 2020 og fundur haldinn 
30. September 2020 varðandi áframhaldandi vinnu.  Einlínuteikning og gerð tengisamnings við Orkubúið verður 
unnin á vormánuðum 2021. 

8 Framkvæmdaráætlun  & leyfisumsóknir. 

Framkvæmdir hófust sumarið 2020 við byggingu stöðvarhús og lagningu fallpípu. 

 

Áætlað er að ljúka byggingu stöðvarhús, frágang fallpípu, vatnsinntaks og tengingu við dreifikerfi síðsumars 2021 
að fengnum eftirfarandi leyfum og loka úttekt hjá Frumherja. 

 

Eftirfarandi umsóknir eru í ferli: 

 

Umsókn um framkvæmdarleyfi skv. 7. gr reglugerðar [5] (Ísafjarðarbær). 

2020 - 20 Desember.  Sent inn á byggingarfulltrúa fyrir mistök sem umsókn um byggingarleyfi og tekið fyrir 
á fundi skipulags og byggingarnefndar nr.  554. 

2021 - 15. Mars.  Umsókn uppfærð í samræmi við niðurstöðu nefndar og send inn aftur. 

 

Umsókn um virkjanaleyfi (Orkustofnun) [6] 

 Umsókn í vinnslu. 

 

Orkubú Vestfjarða 

 Fundur haldinn með Helga Karl hjá Orkubúinu 30. September 2020.   

 Samband verður haft aftur við Orkubúið varðandi tengingu við netið og gerð tengisamnings á vormánuðum 
2021 

 

Mannvirkjastofnun 

 Uppsetning á gæða/öryggisstjórnunarkerfi skv. [7].  (í vinnslu) 
 

 

Frumherji 

 Úttektaraðili virkjunar og öryggisstjórnunarkerfis. 

